Баспасөз-Релизі
«Облыстың қаржы және мемлекеттік активтер басқармасында 2022 жылдың бюджетін жоспарлау және атқару кезінде бюджет заңнамасының сақталуына, облыстық бюджетке бөлінген бюджет қаражатының және мемлекеттік активтерінің пайдаланылу тиімділігіне мемлекеттік аудит жүргізу» сыртқы  мемлекеттік  аудит  нәтижелері туралы  ақпарат.

Мекеменің алға қойған мақсаттары Ережеде айқындалған облыстың әлеуметтік-экономикалық дамуының стратегиялық мақсаттары мен басымдықтарын, негізгі бағыттарын қалыптастыру, облыстың әлеуметтік-экономикалық даму басымдықтары негізінде бюджеттік саясатты жүзеге асыру, өңірлік даму саласында мемлекеттік саясатты жүзеге асыру ретінде іске асырылған.
Бюджет қаражаты мен инвестициялар есебінен іс-шараларды іске асыру тұтастай алғанда өңірдің әлеуметтік-экономикасына және облысты дамыту жоспарының нысаналы индикаторларының жоспарлы көрсеткіштеріне қол жеткізуге оң әсерін тигізген.
2022 жылы облыстық бюджетті нақтылау және түзету барысында облыстық бюджетке түсетін түсімдерге елеулі өзгерістер енгізіліп, -585 755,0 мың теңгеге ұлғайып, жоспар 1 298 851 591,0 мың теңгені құраған.

2022 жыл ішінде кіріс бөлігі нақтылау және түзетулер кезінде - 596 449,1 мың теңгеге кеміп, 1 226 485 968,0 мың теңге сомасында анықталған. Кірістердің нақты түсімі 1 225 889 518,9 мың теңгені құрады немесе жоспар -596 449,1 мың теңгеге кем орындалған. Оның ішінде (трансферттердің түсімдерін қоспағанда), 17 кіріс көзі бойынша жоспар орындалса (немесе асыра орындалса), 5 кіріс көзі бойынша жоспар орындалмаған және жоспарланбаған 6 кіріс көзі бойынша кірістер түскен. Трансферттердің түсімдері 100%-ға орындалған. 

Облыстық бюджеттің кіріс бөлігінде салық түсімдері 4,5% немесе             55 115 863,1 мың теңгені, салықтық емес түсімдер – 1,0% немесе                       12 394 833,4 мың теңгені, негізгі капиталды сатудан түскен түсімдер 0,005% немесе 63 574,3 мың теңгені, трансферттердің түсімдері – 94,5% немесе           1 158 315 248,1 мың теңгені құраған.

Бюджет кредиттерін өтеу сомаларының жоспары 39 408 518,0 мың теңгені құрап, 39 408 518,9 мың теңгеге немесе 100,0%-ға орындалған. 

Қарыздар түсімі бойынша жоспар 32 927 105,0 мың теңгені құрап,                        32 927 105,0 мың теңгеге немесе 100% орындалған. 

Мемлекеттің қаржылық активтерін сатудан түсетін түсімдер бойынша жоспар 30 000,0 мың теңге, нақты түскені 40 693,0 мың теңге.
2022 жылы облыстық бюджетке түсетін салықтық емес түсімдер жоспары 3 573 221,0 мың теңгеде бекітіліп, қаржы жылы ішінде енгізілген өзгерістерге сәйкес түзетілген бюджет 14 251 555,0 мың теңгені құраса, жыл қорытындысымен 12 394 833,4 мың теңгеге орындалған немесе түзетілген бюджеттің орындалу 87,0% құраған.  
2022 жылы облыстық бюджетті түзету барысында бюджет шығындарының көлемі 222 621 480,0 мың теңгеге немесе 21,3%-ға ұлғайған. Бұл көрсеткіш 2021 жылы 22,7%-ды 2020 жылы 34,2%-ды және 2019 жылы 35,2%-ды құраған.      

2022 жылы облыстық бюджеттің шығыстары 99,9%-ға немесе түзетілген бюджет жоспарындағы 1 301 433 079,0 мың теңгенің 1 300 572 299,5 мың теңгесі игерілген. Атқарылмау сомасы 860 779,5 мың теңгені, оның ішінде бюджет қаражатының үнемделуі 224682,6 мың теңгені                        (14 056,7мың теңге мемлекеттік сатып алудан, 8 590,5 мың теңге жалақыдан бос орындар есебінен, 202035,4 мың теңге басқада себептер), игерілмеген қаржылар 636 096,9 мың теңгені құраған 

Облыстық жергілікті атқарушы органының резервтерінің бөлінбеген қалдығы 125 070,0 мың теңге.
2022 жылы 29 бюджеттік бағдарлама әкімшісі тарапынан 220 бюджеттік бағдарлама іске асырылған. 2022 жылдың 1 тоқсанның қорытындысы бойынша игерілмеген қаржы көлемі 288 272,8 мың теңге болса, 2 тоқсанның қорытындысы бойынша 195 769,9 мың теңге, 3 тоқсанның қорытындысы бойынша  11 451 321,9  мың теңге, ал 2022 жылдың 1 желтоқсандағы жағдай бойынша 12 094 716,0 мың теңгеге жоспар игерілмей қалған.

Пайдаланылмаған қаржының негізгі бөлігі жергілікті атқарушы орган резервтерінің бөлінбеген қалдығы 125 070,0 мың теңге (14,5%), игерілмеген қаржы 636 096,9 мың теңге (73,9 %), үнемделген қаржы 99 612,6 мың теңге (11,6%) есебінен құралған.

Үнемделген 99 612,6 мың теңге төмендегі себептерге қалыптасқан: мемлекеттік сатып алу нәтижелері бойынша 14 056,7 мың теңге, еңбекақы төлем қоры бойынша 8 590,5 мың теңге және 76 965,4 мың теңге өзгеде себептерге байланысты үнемделген.

Түркістан облысы қаржы және мемлекеттік активтер басқармасы ұсынылған облыстық бюджеттің атқарылуы туралы есебіне сәйкес 2022 жылы республикалық бюджеттен барлығы 488 457 014,0 мың теңге нысаналы трансферттер бөлінген. 

Оның ішінде, 347 975 534,0 мың теңге нысаналы ағымдағы трансферттердің 345 343 514,5 мың теңгесі игеріліп, игерілмеген қаржы 2 632 019,5 мың теңгені құраған. 

Ал нысаналы даму трансферттері бойынша жоспарланған 140 481 480,0 мың теңгенің 140 126 994,2 мың теңгесі игеріліп,  игерілмеген қаржы 354 485,8 мың теңгені құраған. 

Жалпы республикалық бюджеттен бөлінген нысаналы трансферттердің 2 986 505,3 мың теңгесі игерілмеген. 

Бюджеттік бағдарламаны орындаудың тиімділігі бойынша іс жүзінде қол жеткізілген бюджеттік бағдарламаның тікелей нәтижесінің бюджеттік бағдарламалар бойынша игеру пайызымен ара қатынасы 2022 жылы                100 пайызды құраған.
Жалпы аудитпен қамтылған 1 бірлік аудит объектісінде қаржылық бұзушылықтар анықталмаған. 
Рәсімдерді орындау тәртібінің бұзылуы бойынша бұзушылық фактілері орын алмаған. 

